
[E3v] Envers vous ne feis villennie.

Quant dedans le vergier entrastes

Foy et loyaulté me jurastes

Que la tiendriez entierement:

Et maintenant voy clerement

Que vous avez faict le contraire.

Las! Chetive, que doibtz tu faire

Quant tu as perdu ton desir

Ton soulas et tout ton plaisir,

Tout ton cueur, ton esbatement?

Certes, je m’esbahys comment

Il m’a esté si desloyal:

Plus le maintenoye feal

Que trestous les hommes du monde.

Helas, quelle douleur parfonde

Il a mis à mon paovre cueur!

Helas! Vray Dieu et vray Seigneur,

Comment avez le cueur si fier

De ma mort querir et cercher?

Dont vous procede ce couraige

De m’avoir faict si grand oultraige?

Bien sçavez que jour de ma vie

Envers vousne feis villennie

Ne chose qui vint à reproche.

Vous jurastes de vostre bouche

DroitsFiche : Équipe Tragiques Inventions, Madga Campanini (Université Ca'
Foscari), Anne Réach-Ngô (UHA, IUF) ; EMAN (Thalim, CNRS-ENS-Sorbonne
nouvelle). Licence Creative Commons Attribution – Partage à l’Identique 3.0 (CC
BY-SA 3.0 FR)

Informations sur le fichier

